
I. DISPOSICIONS XERAIS

MINISTERIO DE FACENDA E FUNCION PUBLICA

3433 Real decreto 105/2018, do 9 de marzo, polo que se modifica o Estatuto
organico da Autoridade Independente de Responsabilidade Fiscal, aprobado
polo Real decreto 215/2014, do 28 de marzo.

Os principios de estabilidade orzamentaria e sustentabilidade financeira do sector
publico son piares fundamentais do crecemento econémico e do benestar social, de
acordo co artigo 135 da Constitucion espafola e coa Lei organica 2/2012, do 27 de abril,
de estabilidade orzamentaria e sustentabilidade financeira.

Neste mesmo sentido, a Unidon Europea realizou varias reformas para o fortalecemento
dos mecanismos de coordinacion, supervision e vixilancia das politicas orzamentarias e
macroecondémicas dos Estados membros, das cales son exemplo, entre outras, o Tratado
sobre estabilidade, coordinacion e gobernanza na Union Econdmica e Monetaria, feito en
Bruxelas o 2 de marzo de 2012, o Regulamento 473/2013, do 21 de maio de 2013, sobre
requisitos comuns para o seguimento e a avaliacion dos proxectos de plans orzamentarios
e para a correccion do déficit excesivo dos Estados membros da zona euro, ou a
Directiva 2011/85/UE do Consello, do 8 de novembro de 2011, sobre os requisitos
aplicables aos marcos orzamentarios dos Estados membros.

Neste contexto, e de acordo coas recomendacions formuladas a Espafa por parte da
Unidn Europea, aprobase a Lei organica 6/2013, do 14 de novembro, de creacion da
Autoridade Independente de Responsabilidade Fiscal, que configura a dita autoridade
como un ente con autonomia e independencia funcional cuxo obxectivo ultimo é contribuir
ao cumprimento efectivo por parte das administracions publicas do principio de estabilidade
orzamentaria previsto no artigo 135 da Constitucion espafiola, mediante a avaliacién
continua do ciclo orzamentario, do endebedamento publico e a analise das previsions
economicas.

Posteriormente, en cumprimento do mandato legal contido no artigo 8.2 da
citada Lei organica 6/2013, do 14 de novembro, aprobouse o Real decreto 215/2014,
do 28 de marzo, polo que se aproba o Estatuto organico da Autoridade Independente
de Responsabilidade Fiscal, o cal desenvolve a sua organizacion e funcionamento
interno.

O réxime xuridico da Autoridade Independente de Responsabilidade Fiscal
completouse coa aprobacién da Orde HAP/1287/2015, do 23 de xufio, pola que se
determinan a informacion e os procedementos de remision que o Ministerio de Facenda e
Administracions Publicas tera con caracter permanente a disposicién da Autoridade
Independente de Responsabilidade Fiscal, e que foi parcialmente derrogada pola Orde
HFP/232/2017, do 14 de marzo, pola que se derroga parcialmente a Orde HAP/1287/2015,
do 23 de xufio, pola que se determinan a informacién e os procedementos de remision que
o Ministerio de Facenda e Administracions Publicas tera con caracter permanente a
disposicion da Autoridade Independente de Responsabilidade Fiscal.

En atencion a preocupacion do Goberno por garantir a independencia da Autoridade
Independente de Responsabilidade Fiscal no exercicio do seu labor, proponse a
modificacion do Estatuto da Autoridade independente de Responsabilidade Fiscal,
aprobado polo Real decreto 215/2014, do 28 de marzo, co obxectivo de facilitar o acceso
por parte da Autoridade Independente de Responsabilidade Fiscal a toda aquela
informacion que sexa necesaria para o exercicio das suas funcions.

O presente real decreto, de caracter modificativo, componse dun Unico artigo mediante o cal se
maodifican os artigos 4, 6, 22, 24, 25, 41 e 44 do Estatuto organico da Autoridade Independente de
Responsabilidade Fiscal, aprobado polo Real decreto 215/2014, do 28 de marzo.

A modificacion dos artigos 4, 24, 25 e 41 responde a necesidade de corrixir
determinadas erratas detectadas no Estatuto organico da Autoridade Independente de
Responsabilidade Fiscal.

Pola sua banda, a modificacion do artigo 6 realizase co fin de eliminar a limitacion que
existe para que a Autoridade poida solicitar a informacién que tefia caracter auxiliar ou de
apoio. Deste xeito, garantese a plena adecuacién da normativa espafiola ao Tratado de
estabilidade, coordinacion e gobernanza na Unién Econémica e Monetaria, en particular
no concernente aos principios que deben rexer a definicion dos mecanismos de correccion
orzamentaria e as funciéons e independencia das instituciéns de supervision.

O artigo 22 modificase para precisar a informacion que a Autoridade Independente de
Responsabilidade Fiscal necesita para emitir a opinidon sobre o indice de revalorizacion
das pensiéns regulada no dito artigo.

Por ultimo, o artigo 44, relativo ao réxime orzamentario da Autoridade Independente de
Responsabilidade Fiscal, modificase para recoller exactamente a mesma redaccién que
figura na Lei organica 6/2013, de 24 novembro, no que concirne a elaboracion do
orzamento da Autoridade.

Neste contexto, dase outro paso adicional para perfeccionar a incorporacién ao marco
xuridico espafiol dos preceptos contidos no Tratado de estabilidade, coordinacion e
gobernanza na Unién Econémica e Monetaria, cuxos principios establecen que se debe
explicar publicamente por que non se seguen as recomendacions formuladas polas
institucions independentes de supervision. Para tal fin, o artigo 5.1 da Lei organica 6/2013,
do 14 de novembro, xa establece que se a Administracion ou a entidade destinataria dun
informe da Autoridade Independente de Responsabilidade Fiscal se aparta das
recomendaciéns nel contidas, debera motivalo e incorporar o dito informe no
correspondente expediente, ainda que en ningun caso se menciona expresamente a
publicacién das ditas motivacions.

E por iso que, con base na habilitacién contida na disposicién derradeira cuarta da Lei
organica 6/2013, do 14 de novembro, se desenvolve na disposicién adicional Unica o dito
precepto do artigo 5.1 da citada lei organica.

Durante a tramitacion deste real decreto, de acordo co previsto na Lei organica 6/2013,
do 14 de novembro, solicitouse informe a Autoridade Independente de Responsabilidade
Fiscal.

Por ultimo, cabe sinalar que este real decreto se axusta aos principios de boa
regulacién contidos no artigo 129 da Lei 39/2015, do 1 de outubro, do procedemento
administrativo comun das administraciéns publicas, principios de necesidade, eficacia,
proporcionalidade, seguridade xuridica, transparencia e eficiencia, en canto que esta
persegue un interese xeral ao pretender garantir o adecuado exercicio das funcions
encomendadas a Autoridade Independente de Responsabilidade Fiscal, non existe
ningunha alternativa regulatoria menos restritiva de dereitos, resulta coherente co
ordenamento xuridico, non introduce novas cargas administrativas e permite unha xestién
mais eficiente dos recursos publicos. Do mesmo modo, durante o procedemento de
elaboraciéon da norma, foron consultadas as comunidades autbnomas e entidades locais e
quedan xustificados no preambulo os obxectivos que persegue este real decreto.

Na sua virtude, por proposta do ministro de Facenda e Funcion Publica, de acordo co
Consello de Estado, e logo de deliberacion do Consello de Ministros na sua reunion do
dia 9 de marzo de 2018,

DISPONO:

Artigo Unico. Modificacion do Estatuto organico da Autoridade Independente de
Responsabilidade Fiscal, aprobado polo Real decreto 215/2014, do 28 de marzo, polo
que se aproba o Estatuto organico da Autoridade Independente de Responsabilidade
Fiscal.

O Estatuto organico da Autoridade Independente de Responsabilidade Fiscal,
aprobado polo artigo unico do Real decreto 215/2014, do 28 de marzo, polo que se aproba

o Estatuto organico da Autoridade Independente de Responsabilidade Fiscal, queda
modificado como segue:

Un. O punto terceiro do artigo 4 queda redactado do seguinte modo:

«3. Excepcionalmente, para o desenvolvemento das actividades que comporte
a emision dun informe, opinién ou estudo, a Autoridade pode asinar contratos de
servizos para realizar actividades de caracter material, técnico ou de servizos. No
caso de que isto poida supor o acceso a informacién non publica, observarase o
disposto no artigo 6.10.»

Dous. O artigo 6 queda redactado do seguinte modo:
«Artigo 6. Facultades e deber de colaboracién na remision de informacion.

1. Para o adecuado desenvolvemento das suas funcions, a Autoridade
Independente de Responsabilidade Fiscal tera acceso, logo de solicitude, a
informacion econdémico-financeira correspondente a calquera dos suxeitos a que se
refire o artigo 2 da Lei organica 2/2012, do 27 de abril, e elaborada en cumprimento
da dita lei ou doutras disposicions legais ou regulamentarias.

2. Aremision da documentacion e informacién a Autoridade Independente de
Responsabilidade Fiscal realizarase en castelan e mediante medios electrénicos,
salvo que por razons excepcionais e xustificadas a Autoridade autorice a sua
remision por outros medios ou idioma.

3. Para tal fin, a Central de Informacion Econdmico-Financeira das
Administraciéns Publicas facilitaralle a Autoridade o acceso a toda informacion de
que dispona, para o cal poderan articularse canles e procedementos simplificados
que permitan a disposicién da dita informacion con flexibilidade, axilidade e
integridade. Con este fin, poderanse crear os mecanismos de colaboracion
oportunos para concretar e aclarar o contido e os prazos de remisidon na mencionada
informacion, asi como para tratar aspectos especificos que valorar nos diferentes
informes.

4. Mediante orde do ministro de Facenda e Funcién Publica, logo de informe
da Autoridade Independente de Responsabilidade Fiscal, determinaranse os datos,
documentos e procedementos de remision, que o Ministerio de Facenda e Funcién
Publica tera, con caracter permanente, a disposicion da mencionada autoridade. O
anterior entenderase con independencia das necesidades de informacién adicional
que requira a Autoridade para o correcto exercicio das suas funciéons e que non
estea explicitamente prevista na citada orde.

5. O presidente da Autoridade Independente de Responsabilidade Fiscal
poderalle remitir solicitude a calquera Administracién publica das citadas no
artigo 2.1 da Lei organica 2/2012, do 27 de abril, a cuxo ambito se refira a
informacion requirida, ou ao Consello de Politica Fiscal e Financeira e a Comision
Nacional da Administracion Local, para o cal identificara a documentacién necesaria
€ 0 prazo para a sua remisidn, que, salvo causas xustificadas, non podera ser
inferior a cinco dias nin superior a quince.

No caso de que a informacion se refira a algunha das entidades recollidas no
artigo 2.2 da Lei organica 2/2012, do 27 de abril, a solicitude dirixirase &
Administracion publica de que dependa.

6. Afalta de achega da documentacion en tempo e forma podera ser cualificada
como incumprimento do deber de colaboracién, nos termos previstos no artigo 4 da
Lei organica 6/2013, do 14 de novembro, e neste estatuto, caso en que a Autoridade
Independente de Responsabilidade Fiscal incluira na sua paxina web unha
advertencia publica da dita circunstancia.

Correspodndelle ao presidente da Autoridade Independente de Responsabilidade
Fiscal apreciar se se trata dun incumprimento grave ou reiterado, caso en que llelo
comunicara ao Goberno da Nacién e as Cortes Xerais.

7. AAutoridade Independente de Responsabilidade Fiscal podera articular, de
acordo cos suxeitos mencionados neste artigo, procedementos simplificados de
acceso ou remision de informacién, asi como a aceptacion de unidades de enlace
coas correspondentes administraciéns publicas. Igualmente, a Autoridade, logo de
acordo co Ministerio de Facenda e Funcién Publica, podera definir e exixir que a
informacién solicitada se achegue nun determinado formato para facilitar o seu
tratamento e analise.

Co fin de lograr unha mellor coordinacién para o adecuado exercicio das suas
respectivas competencias, a Autoridade e o Ministerio de Facenda e Funcién
Publica compartiran a informacion facilitada logo de solicitude desta.

8. Todas as entidades incluidas no ambito de actuacién da Autoridade
Independente de Responsabilidade Fiscal deberanlle prestar o apoio, concurso,
auxilio e colaboracion que lle sexan precisos, e facilitar a documentacion necesaria
para o adecuado exercicio das suas funciéns.

9. AAutoridade Independente de Responsabilidade Fiscal, mediante resolucion
do seu presidente, podera aprobar, para cada un dos informes que deba emitir, unha
relaciéon oficial de informacion requirida, que incluira a relacion de documentos e
informaciéon que necesariamente deben ser remitidos ou postos a disposicion
especificamente para a emision deste, sen prexuizo doutra informacién
complementaria que poida requirir posteriormente no desenvolvemento do seu
traballo.

10. AAutoridade Independente de Responsabilidade Fiscal s6 podera ceder a
terceiros a informacion non publica achegada polos suxeitos respecto dos cales
exerce as suas funcions, logo de consentimento da entidade que lle entregase a
informacion.

11. O Comité Técnico de Contas Nacionais facilitaralle para informacion os
informes emitidos, se é o caso, no exercicio das sUas funcions a Autoridade
Independente de Responsabilidade Fiscal.»

Tres. O numero 5 do artigo 22 queda redactado do seguinte modo:

«5. En aplicacién dos artigos 58.6 e 212.7 do novo texto refundido da Lei xeral
da seguridade social, aprobado polo Real decreto lexislativo 8/2015, do 30 de
outubro, a Autoridade Independente de Responsabilidade Fiscal emitira opinién
respecto dos valores calculados polo Ministerio de Emprego e Seguridade Social
para determinar o indice de revalorizacién das pensions aplicable en cada exercicio
e o factor de sustentabilidade.

Para iso, o Ministerio de Emprego e Seguridade Social debera publicar ou
facilitarlle & Autoridade Independente de Responsabilidade Fiscal os supostos
macroecondmicos e orzamentarios, asi como a metodoloxia e os fundamentos
basicos con que operan os instrumentos de proxeccién e simulacién das variables
que intervefien no calculo do indice de revalorizacion das pensions.»

Catro. O numero 8 do artigo 24 queda redactado do seguinte modo:

«8. Do presidente depende directamente un gabinete como o seu 6rgano de
asistencia inmediata.»

Cinco. Aletral) do artigo 25 queda redactada do seguinte modo:

«l) Efectuar os requirimentos de informacion aos suxeitos integrantes do sector
publico nos termos do artigo 4 da Lei organica 6/2013, do 14 de novembro.»

Seis. O numero 1 do artigo 41 queda redactado do seguinte modo:

«1. Conforme o establecido no artigo 4.4 da Lei organica 6/2013, do 14 de
novembro, e no artigo 35.6 do estatuto, a informacion de natureza confidencial que
poida cofiecer o persoal da Autoridade Independente de Responsabilidade Fiscal no

exercicio das suas funciéns ou o cofiecemento que se obtefia en virtude de calquera
relacion coa dita autoridade debera ser tratada respectando os limites e conforme
as normas legais que rexen o seu acceso e difusion.»

Sete. O numero 1 do artigo 44 queda redactado do seguinte modo:

«1. A Autoridade Independente de Responsabilidade Fiscal elaborara e
aprobara anualmente un anteproxecto de orzamento, cuxos créditos teran caracter
limitativo, e remitirallo ao Ministerio de Facenda e Funcién Publica para a sua
posterior integracion nos orzamentos xerais do Estado, de acordo co previsto na
Lei 47/2003, do 26 de novembro, xeral orzamentaria.»

Disposicion adicional unica. Seguimento das recomendacions formuladas pola
Autoridade Independente de Responsabilidade Fiscal.

1. Se a Administracion ou a entidade destinataria dun informe da Autoridade
Independente de Responsabilidade Fiscal se aparta das recomendaciéns contidas nel
debera motivalo e incorporar o dito informe no correspondente expediente. Este informe
deberase facer publico a través da Central de Informaciéon Econdmico-Financeira das
Administraciéns Publicas.

2. A Administracion ou a entidade destinataria dun informe da Autoridade
Independente de Responsabilidade Fiscal que decida atender as recomendacions contidas
nel notificaralle a Autoridade as medidas que adoptara ao respecto, asi como o prazo
previsto, sempre que a natureza e alcance da recomendacién o permita.

3. A Autoridade Independente de Responsabilidade Fiscal fara publico, a través da
sua paxina web, o seguimento do cumprimento das recomendacions contidas nos seus
informes.

Disposicién derradeira primeira. Referencias normativas.

As referencias feitas ao Ministerio de Facenda e Administracions Publicas no Real
decreto 215/2014, do 28 de marzo, entenderanse feitas ao Ministerio de Facenda e
Funcion Publica.

Disposicién derradeira segunda. Entrada en vigor.

O presente real decreto entrara en vigor aos vinte dias da sta publicacion no «Boletin
Oficial del Estado».

Dado en Madrid o 9 de marzo de 2018.
FELIPE R.

O ministro de Facenda e Funcién Publica,
CRISTOBAL MONTORO ROMERO

